
SUĠĠERIMENTI

Il-Kumitat għall-Kummerċ Internazzjonali jistieden lill-Kumitat għall-Affarijiet Barranin, 
bħala l-kumitat responsabbli, sabiex jinkorpora s-suġġerimenti li ġejjin fir-rapport tiegħu:

– wara li kkunsidra r-riżoluzzjonijiet tal-21 ta’ Ottubru 2010 dwar ir-relazzjonijiet 
kummerċjali tal-UE mal-Amerika Latina1, tat-23 ta’ Mejju 2007 dwar l-għajnuna għall-
kummerċ tal-UE, tas-27 ta’ April 2006 dwar sħubija msaħħa bejn l-Unjoni Ewropea u l-
Amerika Latina2, tal-1 ta’ Ġunju 2006 dwar il-kummerċ u l-faqar: tfassil ta' politiki 
kummerċjali biex jimmassimizzaw il-kontribuzzjoni tal-kummerċ biex jittaffa l-faqar3, u 
tat-12 ta’ Ġunju 2012 dwar id-definizzjoni ta’ politika ġdida ta’ kooperazzjoni għall-
iżvilupp mal-Amerika Latina,

– wara li kkunsidra r-riżoluzzjoni tal-Assemblea Parlamentari Ewro-Latinamerikana 
(EUROLAT) tad-19 ta' Mejju 2011 dwar il-prospetti għar-relazzjonijiet kummerċjali bejn 
l-Unjoni Ewropea u l-Amerika Latina,

– wara li kkunsidra r-riżoluzzjonijiet tas-27 ta’ Settembru 2011 dwar politika kummerċjali 
ġdida għall-Ewropa fil-qafas tal-Istrateġija Ewropa 2020, tal-25 ta’ Novembru 2010 dwar 
id-drittijiet tal-bniedem u l-istandards soċjali u ambjentali fil-ftehimiet kummerċjali 
internazzjonali, tal-25 ta’ Novembru 2010 dwar ir-responsabbilità soċjali tal-kumpaniji 
fil-ftehimiet kummerċjali internazzjonali u tal-5 ta’ Frar 2009 dwar it-tisħiħ tar-rwol tal-
SMEs Ewropej fil-kummerċ internazzjonali,

– wara li kkunsidra d-dikjarazzjonijiet tas-sitt samits tal-Kapijiet ta’ Stat u ta’ Gvern tal-
Amerika Latina u l-Karibew u l-UE li saru f’Río de Janeiro (fit-28 u d-29 ta’ Ġunju 1999), 
Madrid (fis-17 u t-18 ta’ Mejju 2002), Guadalajara (fit-28 u d-29 ta’ Mejju 2004), Vjenna 
(fit-12 u t-13 ta’ Mejju 2006), f’Lima (fis-16 u s-17 ta’ Mejju 2008) u Madrid (fis-17 u t-
18 ta’ Mejju 2010),

– wara li kkunsidra l-proposta għal rakkomandazzjoni tal-Parlament Ewropew lill-Kunsill 
dwar il-mandat għal negozjar ta' Ftehim ta' Assoċjazzjoni bejn l-Unjoni Ewropea u l-Istati 
Membri tagħha, fuq naħa waħda, u l-pajjiżi tal-Amerika Ċentrali, fuq in-naħa l-oħra,

– wara li kkunsidra l-kapitolu dwar il-kummerċ tal-Ftehim li jistabbilixxi Assoċjazzjoni 
bejn l-Unjoni Ewropea u l-Istati Membri tagħha, minn naħa waħda, u l-Amerika Ċentrali, 
min-naħa l-oħra.

A. billi l-Ftehim ta' Assoċjazzjoni bejn l-Unjoni Ewropea (UE) u l-Amerika Ċentrali (AĊ) 
joħloq preċedent importanti, għaliex huwa l-ewwel ftehim ta' assoċjazzjoni bireġjonali 
ffirmat mill-UE minn meta daħal fis-seħħ it-Trattat ta' Lisbona;

B. billi s-Samit ta' Madrid f’Mejju 2010 għamilha possibbli li jitkomplew n-negozjati kollha 
mal-Amerika Latina li kienu staġnaw weħlu fl-aħħar snin u b'hekk temm in-negozjati ta' 
dan il-Ftehim ta' Assoċjazzjoni li, wara rieżami ġuridiku, ġie inizjalat fit-22 ta' 

                                               
1 ĠU C 12 E, 15.1.2011, p. 245.
2 ĠU C 296 E, 6.12.2006, p. 123.
3 ĠU C 298 E, 8.12.2006, p. 261.

Marzu 2011 u ffirmat f'Tegucigalpa fit-29 ta' Ġunju 2012;

C. billi l-Ftehim ta’ Assoċjazzjoni jikkorrispondi mal-objettiv tal-Unjoni li tippromwovi l-
integrazzjonali reġjonali permezz tal-kummerċ, kif imsemmi fil-komunikazzjoni tal-
Kummissjoni, bit-titolu "Kummerċ, Tkabbir u Temi Dinjija" u skont l-istrateġija Ewropa 
2020, juża l-kummerċ bħala mutur għall-kompetittività, l-iżvilupp u l-ħolqien tal-impjiegi;

D. billi d-daqs tal-parti kummerċjali tal-Ftehim ta’ Assoċjazzjoni se jestendi, f’termini kemm 
ta’ kwalità kif ukoll ta’ kwantità, il-firxa ta’ prodotti u servizzi li se jibbenefikaw minn 
żona ta’ kummerċ ħieles u se jistabbilixxi qafas ta’ sigurtà u ċertezza legali li se jistimula 
l-fluss tal-prodotti, servizzi u investimenti;

E. billi hu mistenni li l-parti kummerċjali tal-Ftehim ta’ Assoċjazzjoni se jiffaċilita, fuq bażi 
ta’ settur b’setturi, tnaqqis immedjat jew gradwali fit-tariffi fuq bażi asimetrika bl-objettiv 
li tinħoloq ta’ żona ta’ kummerċ birreġjonali suġġetta għal sistema stabbli u prevedibbli li 
tagħti spinta lill-investimenti produttivi, penetrazzjoni ikbar tar-reġjun fil-kummerċ dinji, 
ġestjoni effikaċi tar-riżorsi u tkabbir tal-kompetittività;

F. billi wieħed mill-objettivi ewlenin tal-Ftehim ta’ Assoċjazzjoni hu li jikkontribwixxi għal 
aktar integrazzjoni u stabilità reġjonali fl-Amerika Ċentrali, u dan jista’ jseħħ dment li l-
pajjiżi partijiet tiegħu juru rieda politika ċara u jimpenjaw irwieħhom li jegħlbu d-
diffikultajiet u jimxu ‘l quddiem fid-dinamika integrattiva (flimkien mal-Panama) filwaqt 
li jadottaw miżuri effikaċi, ekwivalenti u xierqa biex joħolqu sinerġiji li jkunu ta' 
benefiċċju reċiproku u jsaħħu d-dispożizzjonijiet tal-Ftehim ta’ Assoċjazzjoni, u b’hekk 
jikkontribwixxu għall-iżvilupp ekonomiku, politiku u soċjali;

G. billi l-ħolqien ta’ qafas għat-tisħiħ tas-sigurtà legali se jġib miegħu effetti pożittivi għaż-
żewġ partijiet billi jħeġġeġ żieda fil-flussi tal-kummerċ u tal-investiment u 
diversifikazzjoni settorjali u ġeografika; billi l-effett l-aktar sinifikanti għall-Unjoni se 
jkun it-tfaddil li jirriżulta mit-tnaqqis jew eliminazzjoni gradwali tat-tariffi, il-
faċilitazzjoni tal-kummerċ, u investiment f’qafas ta’ stabilità u fiduċja reċiproka, filwaqt li 
jiġi enfasizzat l-impenn taż-żewġ reġjuni favur standards internazzjonali, b’mod speċjali 
dawk tad-WTO u tal-ILO; billi għall-Amerika Ċentrali dan se jimplika preżenza 
internazzjonali akbar, sħubija strateġika ma’ suq stabbilit, u opportunità għad-
diversifikazzjoni u biex jiġu attirati investimenti produttivi fit-tul; 

H. billi l-Ftehim ta’ Assoċjazzjoni għandu ċerta assimetrija, indikata fost l-oħrajn permezz 
tal-iggradar u l-ħolqien ta’ perjodi tranżitorji differenti għaż-żewġ reġjuni, li jagħtu lok li 
l-istrutturi tal-produzzjoni jadattaw għar-realtajiet ekonomiċi u kummerċjali ġodda li 
jirriżultaw mill-implimentazzjoni tiegħu;

I. billi fost il-prinċipji tiegħu, ir-rispett lejn il-prinċipji demokratiċi u tad-drittijiet tal-
bniedem fundamentali u tal-Istat ta' Dritt se jsaħħu il-politiki domestiċi u internazzjonali 
taż-żewġ partijiet;; billi qed tiġi enfasizzata l-importanza tal-inklużjoni ta’ intestatura 
speċifika dwar "Il-Kummerċ u l-Iżvilupp Sostenibbli" b’referenza għall-istandards u l-
ftehimiet internazzjonali fil-qasam tax-xogħol, tal-ambjent u tal-governanza, 
b’konsistenza mal-objettiv ta’ żvilupp sostemibbli u bbilanċjat li jnaqqas id-differenzi 
bejn il-partijiet, u b'hekk joħloq preċedent importanti għal negozjati futuri; billi hu 
mistenni li l-kummerċ se jippromwovi l-iżvilupp ekonomiku, it-tkabbir ekoloġiku u l-

koeżjoni soċjali; billi l-inklużjoni ta’ mekkaniżmi istituzzjonali u ta’ segwitu bħall-
Kumitat għall-Kummerċ u l-Iżvilupp Sostenibbli u Forum ta' Djalogu tas-Soċjetà Ċivili 
qed tintlaqa’ pożittivament;

J. billi huwa enfasizzat l-impenn taż-żewġ reġjuni fir-rigward tal-indikazzjonijiet ġeografiċi 
u tal-proprjetà intellettwali skont l-istandards internazzjonali;

K. billi l-istati partijiet kollha tal-Amerika Ċentrali jgawdu mill-iskema ta’ GSP+, li tieqaf 
tapplika fil-31 ta’ Diċembru 2013; billi l-iskema ta’ GSP l-ġdida se teskludi, mingħajr 
ebda eċċezzjoni, il-pajjiżi kollha definiti definiti mill-Bank Dinji bħala pajjiżi bi dħul 
medju-għoli, jiġifieri l-Kosta Rika u l-Panama se jitilfu d-dritt tagħhom li jibbenefikaw 
minn din is-sistema; billi l-GSP hija unilaterali, temporanja, rivedibbli, tkopri firxa iżgħar 
ta’ prodotti u teskludi l-parti l-kbira tal-prodotti agrikoli, filwaqt li l-Ftehim ta’ 
Assoċjazzjoni se jtejjeb il-pożizzjoni kummerċjali tal-Istati kollha tal-Amerika Ċentrali 
billi tistabbilixxi qafas legali ġdid li jkun usa’, aktar sikur u ta’ benefiċċju reċiproku; billi 
hu milqugħ il-fatt li din l-iskema l-ġdida se tagħti lok għal liberalizzazzjoni progressiva 
tal-iskambju tal-prodotti u s-servizzi, l-akkwist pubbliku u l-promozzjoni tal-investiment u 
billi, peress li tinvolvi impenn ikbar, għandha tkun immirata biex iżżid l-isforzi fil-ġlieda 
kontra l-faqar u l-esklużjoni, l-ilħuq tal-Għanijiet ta' Żvilupp tal-Millenju u l-kisbiet li saru 
fir-rigward tar-rispett tad-drittijiet tal-bniedem u tal-istandards internazzjonali fil-qasam 
soċjali, tax-xogħol u ambjentali.

1. Jitlob lill-Kunsill u lill-Kummissjoni jqisu r-rakkomandazzjonijiet li ġejjin:

i) Li jiffaċilitaw l-ipproċessar, ir-ratifikazzjoni u l-konklużjoni tal-Ftehim ta’ Assoċjazzjoni;

ii) Li jikkontribwixxu għar-revitalizzazzjoni u t-tisħiħ tar-relazzjonijiet ekonomiċi u 
kummerċjali u l-integrazzjoni tat-tessut produttiva taż-żewġ reġjuni bl-għan li jiksbu l-
ikbar benefiċċji mill-implimentazzjoni tal-Ftehim ta’ Assoċjazzjoni u b’hekk 
jippromwovu tkabbir bilanċjat u sostenibbli li jwassal għal opportunitajiet ekonomiċi, 
kummerċjali u ta’ investiment ġodda li jippermettu integrazzjoni akbar tal-Amerika 
Ċentrali ad intra u ad extra fl-istruttura kummerċjali internazzjonali;

iii) Li jiżguraw it-twettiq tal-kundizzjonalitajiet stabbiliti mill-Ftehim ta’ Assoċjazzjoni, 
filwaqt li jfittxu l-ikbar sinerġiji bejn iż-żewġ reġjuni iżda mingħajr ma jkunu sagrifikati l-
interessi ġenerali, fost l-oħrajn fil-qasam tal-indikazzjonijiet ġeografiċi u d-drittijiet tal-
proprjetà intellettwali kif ukoll l-prijoritajiet tal-UE fi kwistjonijiet ekonomiċi u 
kummerċjali;

iv) Li jippromwovu l-kooperazzjoni mar-riżorsi tekniċi u finanzjarji adegwati f’setturi 
strateġiċi għaż-żewġ reġjuni, b’mod partikolari fil-qasam tal-kummerċ u tal-iżvilupp 
sostenibbli, u l-kooperazzjoni xjentifika u teknika f’oqsma bħall-kapaċitazzjoni 
istituzzjonali, l-armonizzazzjoni tal-istandards, il-proċeduri tad-dwana u tal-istatistika, il-
proprjetà intellettwali, il-prestazzjoni tas-servizzi, il-kuntratt pubbliċi, il-kummerċ 
elettroniku, l-iżvilupp industrijali, il-ġestjoni sostenibbli tar-riżorsi, l-istandards sanitarji u 
fitosanitarji, l-appoġġ għall-SMEs u d-diversifikazzjoni; li jirrikonoxxu l-importanza tal-
modernizzazzjoni u l-innovazzjoni teknoloġiċi u jisfruttaw dan il-Ftehim ta’ Assoċjazzjoni 
bħala strument biex jinkisbu dawn l-għanijiet;

v) Li jorganizzaw u jiffaċilitaw il-Forum ta’ Djalogu mas-Soċjetà Ċivili bireġjonali fuq bażi 
annwali; li jistiednu s-settur privat u lis-soċjetà ċivili biex jinvolvu rwieħhom permezz ta’ 
politika ta’ Responsabilità Soċjali Korporattiva li tagħti lok għal relazzjoni fluida 
bejniethom u aktar żvilupp ekonomiku sostenibbli fl-Amerika Ċentrali li jrawwem il-
koeżjoni soċjali, jiġġieled il-faqar u l-esklużjoni, jikseb l-MDGs u tkabbir ekonomiku, u 
jiżgura l-osservanza tal-istandards soċjali, ambjentali u tax-xogħol u l-ġestjoni tajba tar-
riżorsi naturali, b'mod partikolari l-art u l-ilma;

vi) Li jippromwovu azzjonijiet ta’ qawmien ta’ kuxjenza dwar il-Ftehim ta’ Assoċjazzjoni 
fost l-atturi miż-żewġ reġjuni u li jinkoraġġixxu l-organizzazzjoni ta' fieri kummerċjali 
fiż-żewġ reġjuni bil-għan jipprovdu opportunitajiet għall-kuntatti u l-konklużjoni ta’ 
ftehimiet ta' kooperazzjoni, partikolarment fost l-SMEs;

vii) Li jistiednu lill-Unjoni Ewropea u lill-Istati tal-Amerika Ċentrali biex jissorveljaw 
b'attenzjoni l-attivitajiet tal-industriji estrattivi fir-reġjun, u b'mod partikolari l-impatt 
tagħhom fuq l-ambjent u fuq is-sitwazzjoni tal-impjiegi għall-popolazzjonijiet lokali;

viii) Li jappoġġaw il-ħolqien ta' ċentri tal-produzzjoni kompetittivi b’valur miżjud fl-
Amerika Ċentrali; jipproponi l-istabbiliment ta' akkademji kummerċjali reġjonali kemm 
fir-reġjuni tal-Amerika Latina kif ukoll fl-Istati Membri kollha tal-UE, immirati lejn il-
bini tal-kapaċitajiet fost l-intrapriżi ta' daqs żgħir u medju billi jipprovdu sessjonijiet ta' 
taħriġ dwar il-prekundizzjonijiet għall-kummerċ ta' prodotti agrikoli, merkanzija u 
servizzi mar-reġjun sieħeb;

ix) Li jiżguraw implimentazzjoni mill-aqwa tal-Ftehim ta’ Assoċjazzjoni, filwaqt li jagħtu 
attenzjoni partikolati lill-punti enfasizzati mill-Parlament f’dan ir-rapport u d-
dispożizzjonijiet ta’ regolamenti li jimplimentaw il-Ftehim ta’ Assoċjazzjoni, u jappoġġa 
l-attivitajiet tal-Kumitat Parlamentari ta’ Assoċjazzjoni li, minħabba d-dispożizzjonijiet 
kumplessi importanti kummerċjali u ekonomiċi tal-Ftehim ta’ Assoċjazzjoni, għandu jkun 
kompost b’mod proporzjat mill-Membri tal-Kumitat għall-Kummerċ Internazzjonali, biex 
isegwi mill-qrib l-implimentazzjoni tad-dispożizzjonijiet relevanti tal-Ftehim.

